
Leli yikilasi labafundi bamaVenda.
Namuhla balethe ukudla kwesiVenda
okwahlukahlukene.

Abanye abafundi balethe ukudla

abakuthandayo ukuze babelane ngakho.

Uthisha ubanika ithuba lokuletha ukudla
etafuleni lakhe, ngokulandelana.

Ube esebiza amagembu abafundi ukuza
bazonambitha.

Okokugala uLufuno wabelana nge-delele
kuthi u-Itani abelane nge-tshidzimba.

Bonke abafundi bayanambitha. Kokubili
lokhu kudla kumnandi!

ULindelani ukugeda konke okusele ezitsheni.

Maye! Lo mfana udla kakhulu!

IBHOKISI LAMAQINISO

[-delele amacembe ejuta aphekwe ngamacembe ama-apula
e-bhalisamu, utamatisi, umlotha wezinkuni nosawoti. Idliwa
nephalishi.

[-tshidzimba yisitambu esiphekwa ngamantongomane,
ummbila, ubhontshisi, uphizi nosawoti.

UGundo yena wabelana nge-thopi kuthi
uTakalani abelane nabanye nge-bovhola.

Bonke banambitha kancane. Abanye
bakhotha izindebe.

“Mmm. Kunambitheka kamnandi,” kusho
abafundi.

ULindelani ukugeda konke ukudla okusele!

IBHOKISI LAMAQINISO

[-thopi yenziwa ngempuphu, ithanga noshukela.

I-bovhola yenziwa ngethanga elingavuthiwe, amacembe
nezimbali zethanga kanye namantongomane agayiwe.







UTendani no-Aluwani bavula izitsha zabo.
Awu! Izimbungulu nezinhlwabusi!

“Ngeke! Angisoze ngakudla lokhu!” kusho
abanye abafundi.

Abanye bayanambitha.
“Akukubi kakhulu,” basho ngokuzithoba.

Yebo, uLindelani ukugeda konke!

IBHOKISI LAMAQINISO

[zimbungulu nezinhlwabusi ezindizayo zithoswa ngamafutha
namanzi.







UDakalo noFuni bavula izitsha zabo...

Okunye ukudla okuthusayo! Balethe
amacimbi nezintethe ezithosiwe!

“Awu! Ngeke! Angisoze ngazidla lezi zinto
ezithusayo!” kubabaza iningi labafundi.

Abafundi abanesibindi bayanambitha.

ULindelani akazange ashiye nesisodwa
isibungu noma intethe!

IBHOKISI LAMAQINISO

Amacimbi athoswa no-anyanisi, utamatisi nosawoti.

[zintethe zithoswa ngamafutha ashisayo.

Ikilasi likujabulele ukunambitha ukudla
kwesiVenda.

Bonke basuthi ngokudla okangaka. Bonke
ngaphandle kukaLindelani.

Uphakamisa isandla sakhe.

“Akusona isikhathi sekhefu, Nkosazana?
Ngilambile!” kusho uLindelani.

Bonke bayahleka, insimbi yekhefu iyakhala.




